
Aprobacion inicial da adhesién do Concello de Arzua & Asociacion de Entidades Locais pola Lingua Galega
ANUNCIO

APROBACION INICIAL ADHESION DO CONCELLO DE ARZUA A ASOCIACION DE ENTIDADES LOCAIS POLA LINGUA GALEGA.
O Pleno do Concello, na sesidn celebrada o dia 2 de outubro de 2025, adoptou os seguintes acordos:

PRIMEIRO: Aprobar inicialmente a adhesién do Concello de Arzia a Asociacién de Entidades Locais pola Lingua Galega,
aceptando expresamente os Estatutos de dita Asociacion, os cales constan transcritos neste anuncio.

SEGUNDO. Someter o presente Acordo a informacion publica por prazo dun mes mediante anuncio publicado no Boletin
oficial da Provincia, a fin de que os interesados presenten as alegacions que estimen pertinentes, coa prevencion de que
si non as presentasen dito acordo sera definitivo, o que tamén se publicard no BOR

ESTATUTOS DA ASOCIACION DE ENTIDADES LOCAIS POLA LINGUA GALEGA
EXPOSICION DE MOTIVOS

O Estatuto de autonomia de Galicia atribuelles as administraciéns locais competencias sobre lingua galega. Correspon-
delles concretamente garantir o uso normal e oficial dos dous idiomas, potenciar o emprego do galego en todos os planos
da vida publica, cultural e informativa, e dispor os medios necesarios para facilitar o seu conecemento.

A Lei 3/1983, do 15 de xuno, de normalizacion linglistica, dispon no seu artigo 25 que o Goberno galego e as corpo-
racions locais, dentro do seu ambito, fomentaran a normalizacion do uso do galego nas actividades mercantis, publicitarias,
culturais, asociativas, deportivas e outras.

O Plan xeral de normalizacion da lingua galega aprobado por unanimidade no Parlamento de Galicia o 21 de setembro
de 2004, contén, entre outros, 0s seguintes obxectivos referidos @ Administracion local:

E necesario consolidar o papel normalizador das corporacions locais por medio da xeneralizacién do uso do galego como
principal lingua de traballo e comunicacion cos seus administrados. Cémpre incluir a promocion do galego no concepto de ser-
vizo que o concello e a comarca lle ofrece a cidadania, tanto directamente como a través das empresas subcontratadas. Hai
que poner os medios para que todo o persoal traballador ao servizo directo ou indirecto da Administracion local ou comarcal
tena unha actitude favorable ao emprego da lingua propia de Galicia, conecemento oral e escrito suficiente para atender nesa
lingua o/a cidadan/cidada que o desexe e que tena tamén practica habitual na oferta positiva.

A aplicacion da politica linguistica que sinalan estes mandados tivo a sua concrecion ao longo dos anos nas entidades
locais con acciéns de promocion do uso da lingua de diverso contido e incidencia. Constatouse asemade en diferentes
momentos a necesidade de contar con ferramentas que permitisen coordinalas ou mesmo desenvolvelas de maneira
conxunta para lograr dun xeito mais eficaz e eficiente os obxectivos perseguidos.

Froito precisamente desta necesidade puxéronse en marcha alguns proxectos colaborativos que se mantenen gra-
zas a coordinacién voluntariosa entre entidades locais. E o caso, por exemplo, do programa Apego, o Club de Debate,
Youtubeir@s, Enreguéifate etc.

A promocion do uso da lingua é unha competencia propia como aclara o informe emitido pola Direccion Xeral de Admi-
nistracion Local da Xunta de Galicia, do 7 de maio de 2018, a respecto da prestacion do servizo de normalizacion linguistica
pola Administracion local.

De por parte, a dimensidén que alcanzan os proxectos colaborativos e a necesidade de contar cunha base mais sélida
que supere a simple coordinacion puntual, recomenda crear unha asociacion que, de maneiraestable, aglutine a vontade
normalizadora das entidades locais e facilite a xestion dos programas conxuntos.

A este respecto, a disposicion adicional 5° da Lei 7/1985, do 2 de abril, reguladora das bases do réxime local recolle:

As entidades locais poden constituir asociacions, de ambito estatal ou autonémico, para a proteccion e promocion dos
seus intereses comuns, as que se lles aplicara a sta normativa especifica e, no non previsto nela, a lexislacion do Estado en
materia de asociacions.

Nos artigos posteriores establece que estas asociacions se rexeran por uns estatutos que garantan a participacion dos
membros na actividade da entidade, que poderan formalizar convenios coas administracions publicas para os seus fins e
que se rexeran pola normativa de contratacién do sector publico.

Asi mesmo, a Lei organica 1/2002, do 22 de marzo, reguladora do dereito de asociacién, recofiece o dereito de todas
as persoas -fisicas e xuridicas- a asocidrense para a consecucion dos seus fins e establece as normas basicas que deben
regular o funcionamento destas entidades.

Con base en todo o anterior, as entidades locais adheridas manifestamos a nosa vontade de constituir a Asociacién de
Entidades Locais pola Lingua Galega, que se rexe polos seguintes estatutos.

CAPITULO 1. DA ASOCIACION EN XERAL
Artigo 1

O obxecto destes estatutos € regular a constitucion e o funcionamento da Asociacion de Entidades Locais pola Lingua
Galega, como asociacion sen animo de lucro ao abeiro do que establece a Lei organica 1/2002, do 22 de marzo, reguladora
do dereito de asociacion, e da disposicion adicional quinta da Lei 7/1985, do 2 de abiril, reguladora das bases do réxime
local.

Artigo 2
Son fins principais da asociacion:

1 Promover e dinamizar o uso da lingua galega desde o ambito dos concellos e do resto de entidades locais asociadas
de xeito cooperativo.

2 Impulsar e dar apoio aos proxectos e iniciativas que das entidades locais asociadas se xeren arredor da dinamizacion
da lingua galega en todos os ambitos mencionados.

3 Crear e manter espazos de intercambio de experiencias e de formacién sobre o proceso de normalizacion linguistica.
4 Procurar a coordinacion da accion dos servizos de normalizacion linglistica das entidades locais asociadas.

5 Prestarlles servizos de asesoramento as entidades asociadas na promocion e impulso dun maior emprego da lingua
galega.

6 Elaborar e presentarlles propostas as institucions autonémicas, estatais ou europeas sobre dinamizacion linglistica.

7 Fomentar o contacto e a relacién con outras entidades de natureza analoga que tefan entre os seus fins a promocion
e defensa das linguas propias do seu territorio en situacion de minorizaciéon ou minoria.

8 Incluir os proxectos que desta asociacion deriven no marco dos programas da Unién Europea e/ou doutras institu-
cioéns, destinados a conservacion e promocioén das linguas minorizadas e minoritarias e que precisen da sua presentacion
de forma conxunta e coordinada.

Artigo 3

A asociacién, en funcion dos seus fins, exercera fundamentalmente as stas actividades no ambito territorial da comu-
nidade auténoma de Galicia.

A sua sede sera a casa do Concello de Santiago de Compostela, Pazo de Raxoi, praza do Obradoiro nim. 1 de Santiago
de Compostela, A Coruna. Porén, o domicilio para os efectos de notificacions sera, de ordinario o da entidade membro que
exerza a presidencia. As asembleas tamén seran de ordinario, na sede da entidade membro que exerza a presidencia da
asociacion.

Artigo 4

A asociacion constitliiese por tempo indefinido e s6 se disolvera, consonte estes estatutos, pola vontade das entidades
locais asociadas expresada nunha asemblea xeral extraordinaria ou polas causas que establece a lexislacion vixente.

Artigo 5

A asociacién nace sen patrimonio propio e aterase no seu réxime econémico as seguintes premisas:

1 Tera un caracter non lucrativo.

2 Para cumprir os seus fins, a asociacién contara cun orzamento formado por achegas anuais dos seus membros.

3 Todos os seus ingresos aplicaranse para os fins que constitien o obxecto desta asociacion, sen que caiba en ningun
caso repartilos entre as entidades locais asociadas nin cedelos a persoas fisicas ou xuridicas con interese lucrativo.

4 0 seu patrimonio sera independente do das suas entidades asociadas.

5 Os beneficios obtidos pola asociacion, derivados do exercicio de actividades econémicas, incluidas as prestacions
de servizos, deberan destinarse exclusivamente ao cumprimento dos seus fins, sen que caiba en ningln caso o seu repar-
timento entre entidades asociadas nin a sua cesion gratuita a persoas fisicas ou xuridicas con interese lucrativo.

6 Anualmente, a Xunta Directiva presentaralle @ asemblea unha memoria econémica do exercicio xa rematado xunto

cos xustificantes de gasto, que deberan ser de valor legal. Esta memoria debera ser aprobada pola asemblea de entidades
locais socias.

7 Para contratar servizos ou investimentos, a asociacion estara suxeita a lexislacion vixente de contratos do sector
publico.

Artigo 6
Para levar a cabo os seus fins, a asociacion podera:
1 Establecer as estruturas organicas e administrativas pertinentes para os seus fins.

2 Facilitar o intercambio de informacion sobre temas relacionados coa promocién e dinamizacion da lingua galega entre
0S membros.

3 Dirixirse aos poderes publicos e intervir, se é o caso, na formulacion de propostas normativas ou de desenvolvemento
de accions en prol da lingua.

4 Organizar e participar en reunions, seminarios, congresos, cursos e xornadas.
5 Promover publicaciéns e documentos nas materias propias das stuas competencias.
6 Planificar e executar programas en relacion coa sua finalidade e obxectivos.

7 Realizar calquera outra actividade que poida resultar conveniente para os fins da entidade, con suxeicién a lexislacién
vixente.

CAPITULO II. DAS ENTIDADES ASOCIADAS
Artigo 7

Poderan formar parte da asociacion todas as entidades locais que desenvolvan politicas en prol da normalizacion

linguistica e, polo tanto, conten no seu organigrama cunha unidade especificamente dedicada a executalas que leve a cabo
accions concretas con este fin.

Artigo 8

As entidades locais interesadas deberan expresar a suia vontade de adhesiéon mediante un acordo do 6rgano compe-
tente da corporacion, que se expresara tamén a aceptacién destes estatutos.

As entidades locais que desexen incorporarse despois da constituciéon da asociacién deberan solicitalo por escrito fa-
cendo constar a vontade de adhesioén e a aceptacion dos estatutos. O acordo para incorporalas correspondelle a Asemblea
Xeral.

Artigo 9

As entidades locais membros da asociacion teran os dereitos que seguen:

1 Asistir con voz e voto as asembleas e reunidéns que se realicen.

2 Ser candidatas aos cargos dos 6érganos de goberno.

3 Participar nas areas de traballo da asociacion.

4 Ter acceso aos arquivos, rexistros e documentos.

5 Ter conecemento da execucion do orzamento.

6 Solicitarlle a Presidencia que retina a Asemblea Xeral.

Artigo 10

As entidades locais membros da asociacion terén as seguintes obrigas:

1 Cumprir os estatutos e os acordos validos da asociacion e dos seus 6rganos de goberno.
2 Pagar as cotas regulamentarias e as achegas extraordinarias que, se € o caso, poidan establecerse.

3 Colaborar coa asociacion para conseguir os fins propostos, prestando, se fose necesario, o apoio do persoal propio
para a xestion da entidade.

Artigo 11

A condicion de entidade local socia alterarase por algun dos seguintes motivos:

1 Por vontade da propia entidade manifestada nun acordo do 6rgano de goberno que corresponda normativamente.
2 Por incumprimento destes estatutos, nomeadamente do que establecen sobre os fins da asociacion.

3 Por falta de pagamento da cota de tres ou mais anualidades.

A proposta de separacion dunha entidade local, por vontade propia ou por incumprimento das suas obrigas, deberalle
ser formulada pola Xunta Directiva & Asemblea Xeral e sera valida desde o momento en que esta a acorde por maioria
simple dos membros presentes.

O membro que, por calquera causa, deixe de pertencer a asociacion estara suxeito ao cumprimento dos compromisos
e obrigas contraidas con anterioridade.

En caso de baixa voluntaria, as obrigas coa asociacion deixaran de ter efecto desde o momento en que a Xunta Direc-
tiva tome conta da solicitude da entidade local.

Artigo 12
A pertenza & asociacion implica a obriga do pagamento da cota de participacion no primeiro trimestre de cada anualidade.

A situacion de débeda dunha cota anual implicara a perda do dereito de voto nos 6rganos da asociacion e, polo tanto,
a imposibilidade de optar a formar parte da Xunta Directiva.

Co fin de garantir o cumprimento desta obriga, ao inicio de cada asemblea, a Tesoureria dara conta da situacién das
entidades membros.

Perderase a condicién de entidade socia pola falta de pagamento de tres cotas ou mais cando, unha vez requirido,
pasen mais de tres meses sen que se efectle.

Artigo 13

As entidades publicas ou privadas que tenan entre os seus obxectivos o desenvolvemento, defensa e promocién dun
maior uso da lingua galega poderan sumarse a asociaciéon como membros amigos.

A condicion de membro amigo supdn que a entidade pode participar nas reunions e asembleas da asociacion con voz
pero sen voto. Non podera formar parte dos érganos de goberno e non ten a obriga de pagar as cotas.

Para obter a condicion de membro amigo, a entidade ou organismo interesado debera solicitarlle @ Presidencia a
admision argumentando a sua vinculacion coa defensa e promocion da lingua galega. Sera a Asemblea Xeral a que acorde
ou denegue admitila.

CAPITULO IIl. DOS ORGANOS DA ASOCIACION
Artigo 14
Os 6rganos de goberno da asociacion son os seguintes:
- Asemblea Xeral, 6rgano supremo de goberno onde estan representadas todas as entidades locais socias.

- Xunta Directiva, que € o 6rgano de representacion e administracion da asociacion e esta formada pola Presiden-
cia, a Vicepresidencia, a Secretaria, a Tesouraria e tres vogalias.

Artigo 15

A Asemblea Xeral é o 6rgano soberano da asociacion e esta formada por todas as persoas asociadas, tefian ou non
dereito a voto.

As entidades socias estaran representadas polo responsable que designen consonte a sta normativa. As e 0s repre-
sentantes contaran coa asistencia técnica da persoa responsable do Servizo de Normalizacién Linglistica de cadansua
entidade. En calquera caso, a cada entidade local socia corresponderalle un unico voto.

Artigo 16

Son competencias da Asemblea Xeral:

1 Aprobar os estatutos e a stia modificacion.
2 Aprobar o plan de actuacidons da asociacion.
3 Aprobar os orzamentos e contas xerais.

4 Aprobar as normas de funcionamento que desenvolvan estes estatutos, se é o caso.

5 Aprobar as cotas ordinarias e as achegas econémicas extraordinarias.

6 Establecer a estrutura organizativa.

7 Aplicar o réxime disciplinario e sancionador nos supostos que establezan os estatutos e a demais normativa que os
poida desenvolver.

8 Admitir novas entidades socias e membros amigos.

9 Acordar a separacién dos membros que incumpran as suas obrigas de acordo con estes estatutos.
10 Disolver a asociacion.

Artigo 17

As sesions da Asemblea Xeral poderan ser ordinarias e extraordinarias.

A asemblea reunirase con caracter ordinario polo menos unha vez ao ano, e sera convocada pola presidencia cun
minimo de quince dias de antelacion a data en que vaia ter lugar.

A asemblea reunirase con caracter extraordinario cantas veces sexa necesario, € sera convocada pola Presidencia ou
por pedimento dun terzo das entidades socias. A convocatoria farase coa maxima antelacién necesaria e, cando menos,
dous dias antes.

As asembleas xerais, tanto ordinarias como extraordinarias, quedaran validamente constituidas en primeira convocato-
ria cando asistan dous terzos das entidades asociadas con dereito a voto. En segunda convocatoria, que se realizara polo
menos media hora mais tarde da primeira, quedara constituida a asemblea sempre que asistan a presidencia e, cando
menos, un terzo das entidades socias.

Artigo 18

A convocatoria das asembleas, tanto ordinarias como extraordinarias, formularase por escrito e sera enviada, priorita-
riamente por medios electrénicos. Incluira, en todo caso, o lugar, dia e hora en que vai ter lugar a xuntanza e a orde do dia
da sesion.

Os asuntos da orde do dia seran todos aqueles que, dentro dos fins da asociacion, propona a Xunta Directiva ou un
terzo dos membros da asociacion, sempre que o soliciten expresamente.

De cada sesion, redactarase unha acta en que consten os acordos adoptados a respecto de cada un dos asuntos.
Artigo 19

En xeral, os acordos adoptaranse por maioria simple. En caso de empate, decidira o voto de calidade da presidencia.
Requirirase unha maioria cualificada dos membros presentes ou representados, que resultara cando os votos afirmativos
superen a metade, para

1 Nomear ou destituir a Xunta Directiva.

2 Nomear ou destituir a Presidencia.

3 Acordar a integracion nunha federaciéon de ambito mais amplo.

4 Disponer dos bens integrantes do capital inmobilizado, se é o caso.
5 Modificar os estatutos.

6 Disolver a entidade.

Artigo 20

A Presidencia da asociacion sera elixida na Asemblea Xeral de entre as entidades locais que desexen exercela, coa
maioria que dispdn o artigo 19.

A Vicepresidencia, a Secretaria e a Tesoureria e as tres vogalias que completan a Xunta Directiva tamén seran elixidas
entre as entidades asociadas que se postulen. No caso de que non se formulen propostas abondas para todos os cargos
da Xunta Directiva, elixiranse entre as entidades locais asociadas que ainda non fosen membros da Xunta Directiva.

Artigo 21

0 mandato da Xunta Directiva sera de catro anos.

Calquera dos membros da Xunta Directiva podera deixar o cargo polas seguintes causas:
1 Por dimisién, comunicada por escrito 8 asemblea.

2 Por perda da condiciéon de membro da asociacion.

3 Por destitucion mediante acordo da Asemblea Xeral en sesién extraordinaria, convocada para este unico efecto, en
tanto se realice a seguinte asemblea xeral ordinaria. Sera necesario o voto da maioria absoluta dos asistentes.

Artigo 22
A Xunta Directiva tera as seguintes atribucions:
1 Aprobar o programa de traballo e os proxectos da asociacion.

2 Proponer e executar o orzamento tendo en conta as linas marcadas pola asemblea xeral e segundo 0s recursos
econémicos dos que se dispona.

3 Executar os acordos da Asemblea Xeral.

4 Crear comisions de traballo por areas ou para desenvolver proxectos concretos das que poderan formar parte as
persoas representantes das entidades que se acorde, sexan ou non membros da Xunta Directiva.

5 Decidir sobre cuestiéns reservadas @ Asemblea Xeral en caso de extrema urxencia, que deberan ser ratificadas
posteriormente pola asemblea na sua seguinte sesion.

6 Velar polo bo funcionamento da asociacion.

7 As competencias que a Presidencia ou a Asemblea Xeral deleguen nela.
Artigo 23

A Presidencia da asociacion tera as seguintes atribucions:

1 Representar a asociacion.

2 Tutelar o persoal técnico con que poida contar a asociacion.

3 Convocar e presidir as sesiéns da Asemblea Xeral.

4 Ordenar e autorizar pagamentos.

5 Asinar en nome da asociacion cantos documentos publicos e privados sexan precisos para percibir calquera tipo de
subvencion, achegas derivadas de convenios e toda clase de cantidades e cobros por calquera concepto das administra-
ciéns publicas e dos organismos delas dependentes ou doutras entidades.

A Vicepresidencia substituira a Presidencia en caso de ausencia ou naqueles en que esta lle delegue o exercicio das
sUas competencias.

Artigo 24

Son funcions da Secretaria:

1 Asistir a Presidencia nas asembleas e xuntas directivas.

2 Redactar e autorizar as actas e certificacions dos acordos que se adopten na asemblea e na Xunta Directiva.
3 Dirixir os servizos técnicos da asociacion.

4 Custodiar e levar ao dia toda a documentacion, arquivos e rexistros da asociacion.

Artigo 25

Son funciéns da Tesoureria:

1 Custodiar os fondos da asociacion e levar en orde a contabilidade.

2 Cumprir as ordes de pagamento que dite a Presidencia.

3 Confeccionar os orzamentos anuais, os estados de contas e os balances da asociacion e darlles conta deles a
asemblea e & Xunta Directiva.

Artigo 26

A asociacion procurara dispor do persoal técnico necesario para desenvolver coa maior eficacia os fins para os que se
crea e, nomeadamente, para as tarefas de xerencia, apoio aos 6rganos de goberno e xestion dos programas de actuacion.
Podera contar, asi mesmo, co apoio do persoal técnico das entidades locais socias.

CAPITULO IV. DO REXIME ECONOMICO
Artigo 27
Os recursos da asociacion procederan de:

1 As cotas ordinarias de caracter anual.

2 As achegas extraordinarias que realicen as entidades socias para o desenvolvemento de programas aos que se
adhiran ou polas prestacions que reciban.

3 As subvencidons ou doazéns que se reciba.
4 Os rendementos propios do seu patrimonio e derivados das stas actividades e publicacions.

Artigo 28

Establécense as seguintes cotas ordinarias, que teran caracter anual e poderan ser revisadas pola Asemblea Xeral
cada dous anos.

Concellos con menos de 5.000 habitantes: 1.000 euros.
Concellos entre 5.001 e 30.000 habitantes: 2.500 euros.
Concellos entre 30.001 e 80.000 habitantes: 5.000 euros.
Concellos de 80.001 habitantes en diante: 10.000 euros.
Deputaciéns provinciais: 30.000 euros.

0O aboamento das cotas debera realizarse no primeiro trimestre do ano segundo se regula nos artigos 10 e 12 destes
estatutos.

Artigo 29

A asociacioén levara unha contabilidade que permita obter a imaxe fiel do patrimonio, do resultado e da situacion fi-
nanceira da entidade e cumprira tamén coas demais obrigas contables que determinen as normas especificas que resulten
de aplicacion a esta asociacion.

0 exercicio econémico coincidira co ano natural e rematara cada ano o dia 31 de decembro agas no caso de disolucion
da asociacion, nese caso o peche sera o da asemblea que aprobe a disoluciéon. A data de apertura do exercicio econémico
coincidira co 1 de xaneiro, agas no caso da sua fundacion que sera a data da sua acta fundacional.

CAPITULO V. DISOLUCION DA ASOCIACION
Artigo 30

A asociacién podera disolverse se asi 0 acorda a Asemblea Xeral, se incorre nalgunha das causas que determina o
artigo 39 do Cadigo civil ou existe unha resolucion xudicial firme neste sentido.

O acordo de disolucion debera ser adoptado nunha sesién extraordinaria da Asemblea Xeral convocada para este fin.

Unha vez adoptado este acordo, constituirase unha comisién da asemblea que se encargara de liquidar a asociacion e
doar o patrimonio social entre as entidades locais socias, unha vez deducidos 0s recursos para o cumprimento das obrigas
pertinentes.

Estes estatutos quedaron redactados con este teor logo da inclusién das modificacions acordadas na Asemblea Xeral
do dia 24 de abril de 2024 para os artigos 3 (cambio de sede) e 21 (duracién do mandato da Xunta Directiva). Para os
efectos oportunos, asinan Ramén Varela Rodriguez actuando en representacion do Concello de Carballo, na presidencia
da asociacion, e Demetrio Gémez Xunqueira actuando en representacion do Concello de Pontevedra, na secretaria da
asociacion.

0 que se fai publico durante o prazo de 30 dias habiles a contar dende o dia seguinte ao da publicacién do presente
anuncio; a fin de que os interesados poidan examinar o expediente e presentar as reclamacions que estimen oportunas,
e conformidade co disposto no artigo 17, nimero 1 e 2 do texto refundido da Lei reguladora de facendas locais; facendo
saber que no caso de que non se presenten reclamacions, entenderase definitivamente adoptado o acordo ata entén
provisional.

Arzua, a 09 de outubro de 2025.
O alcalde
Asdo: Xoan Xesus Carril Ramos
2025/6497

